
M E H N A T  SH A R T N O M A S I  № _____


“____” ___________ 2025-yil                                                                    Toshkent shahri


     “Biznesni rivojlantirish banki” aksiyadorlik tijorat banki nomidan 2024-yil 24-apreldagi                              80-09/16-sonli Ishonchnoma asosida harakat qiluvchi Boshqaruv raisi                  _____________________________________________________________________________
                                                      (F.I.O)                                                                                                 (keyingi o‘rinlarda “Ish beruvchi” deb ataluvchi) bir tomondan va fuqaro _____________________________________________________________________________ 
                                                   (xodim F.I.O)                                                                                                      
keyingi matnlarda «Xodim» deb ataluvchi) ikkinchi tomondan, birgalikda – Tomonlar, alohida esa Tomon deb nomlanuvchilar, ushbu mehnat shartnomasini (keyingi o‘rinlarda – Shartnoma) quyidagilar haqida tuzdilar.

1. Shartnoma predmeti

1.1. Xodim ________________________________________________________________
                                                   (xodim F.I.O)  
_____________________________________________________________________________ lavozimiga ishga qabul qilinadi.
1.2. Mazkur Shartnomada ko‘rsatilgan ish ______________-yildan xodimning asosiy(vaqtincha) ish joyi hisoblanadi.      
1.3. Ushbu Shartnoma nomuayyan muddatga tuzilgan hisoblanadi. 
1.4. Xodim sinovsiz ishga qabul qilinadi.                                       

2. Tomonlarning huquq va majburiyatlari

Xodimning huquqlari:

2.1. Xodim mehnat faoliyatini boshlashdan oldin mehnat munosabatlariga doir Ish beruvchining (bankning) ichki me’yoriy hujjatlari (lavozim yo‘riqnomasi, ichki mehnat tartibi qoidalari, mehnat xavfsizligi bo‘yicha va boshqalar) hamda jamoa shartnomalari bilan tanishib chiqish.
2.2. O‘z xizmat vazifasini bajarishi uchun kerak bo‘lgan me’yoriy hujjatlar bilan tanishib chiqish, ulardan nusxa olish va doimiy foydalanish.
2.3. Ish beruvchidan uning majburiyatlarini o‘z vaqtida bajarilishini talab qilish.
2.4. Ish beruvchi tomonidan belgilangan qo‘shimcha ijtimoiy imtiyozlardan foydalanish.
2.5. Xodim mehnat qonunchiligida belgilangan boshqa huquqlardan cheklovlarsiz foydalanadi.

Xodimning majburiyatlari:

2.6. Mazkur shartnomada hamda lavozim yo‘riqnomasida nazarda tutilgan o‘z mehnat majburiyatlarini belgilangan tartibda o‘z vaqtida, to‘g‘ri va sifatli bajargan holda bank Ustavi, Ichki mehnat tartibi qoidalari, Jamoa shartnomasi va bankning boshqa ichki me’yoriy xujjatlari talablariga hamda Ish beruvchi tomonidan joriy qilingan boshqa qoidalarga qat’iy rioya etish;
2.7. O‘z mehnat majburiyatlarini vijdonan, o‘z vaqtida, yuqori professional saviyada va aniq bajarish, ish vaqtini unumli mehnatga sarf qilish, boshqa xodimlarga ular tomonidan o‘z mehnat majburiyatlarini bajarishga halaqit beruvchi harakatlardan o‘zini tiyish;
2.8. Ish beruvchining topshiriqlarini (qarorlari, buyruqlari, farmoyish va ko‘rsatmalarini) belgilangan muddatda vijdonan ijro qilish.
2.9. O‘z xizmat vazifasini bajarishi uchun bilishi zarur bo‘lgan me’yoriy hujjatlarni bilish, doimiy o‘z malakasi oshirib borish.
2.10. Ish beruvchi tomonidan belgilangan vaqtda Kasbga layotqatlilik komissiyasi suhbatidan yoki attestatsiyadan o‘tish, test sinovlarida qatnashash.
2.11. O‘z xizmat vazifasini bajarishi uchun zarur bo‘lganda Ish beruvchining birinchi talabi bilan xizmat safariga borish. 
2.12. Bank siri, tijorat siri, xizmat siri hamda bankda konfidensial ma’lumotlarni tashkil qiluvchi axborotlarni saqlash va oshkor qilinmasligini ta’minlash, ushbu ma’lumotlarni bank rahbariyati va bevosita rahbarning roziligisiz oshkor qilmaslik (ushbu majburiyat mehnat shartnomasining  bekor qilinishi asoslaridan qat’iy nazar bekor qilinganidan so‘ng 5 (besh) yil davomida saqlanadi);
2.13. Boshqa xodimlarning login va parollaridan foydalanish, lokal tarmoqlar orqali boshqa xodimlarning kompyuter tizimiga kirish, undan ma’lumotlar olish, saqlash, chop etish va nusxa olish, lavozim yo‘riqnomasiga tegishli bo‘lmagan ma’lumotlar bilan ishlash taqiqlanganligini anglash va bunga qat’iy amal qilish;
2.14. Bank siri, tijorat siri, xizmat siri va konfidensial hisoblangan ma’lumotlar bilan ishlash bo‘yicha quyidagi majburiyatlarni o‘z zimmasiga oladi:
	belgilanmangan joylarda bank siri, tijorat siri, xizmat siri va konfidensial hisoblangan xujjatlarni saqlamaslik va ular bilan ishlamaslik, shuningdek, bevosita rahbar ruxsatisiz ularni bank binosidan olib chiqmaslik;  
	bank siri, tijorat siri, xizmat siri va konfidensial hisoblangan ma’lumotlardan ochiq xizmat yozishmalarida, dissertatsiyalarida, maqolalarda, ma’ruzalarda foydalanmaslik;
	bank siri, tijorat siri, xizmat siri va konfidensial hisoblangan ma’lumotlar xaqida aloqa kanallari orqali uchinchi shaxslar bilan muloqot olib bormaslik;
	bank siri hisoblangan ma’lumotlarni zaruriyat yuzasidan “Bank siri to‘g‘risida”gi Qonun talablari asosida uchinchi shaxslarga belgilangan tartiblarda taqdim etish;
	bank sirini tashkil etuvchi ma’lumotlarni himoyalash bo‘yicha qonunchilik talablarini bajarish;
	bank sirini tashkil etuvchi hujjatlardan ruxsatsiz nusxa ko‘chirmaslik;
	Ish beruvchi bilan mehnat shartnomasi bekor qilingan taqdirda, bank siri, tijorat siri, xizmat siri va konfidensial hisoblangan ma’lumotlarni oshkor qilmaslik, ulardan shaxsiy manfaat va o‘zgalar manfaati uchun foydalanmaslik.
2.15. Xizmat yuzasidan o‘ziga ma’lum bo‘lgan bank sirini tashkil etuvchi ma’lumotlarni oshkor qilmaslik va uning barcha tadbirlarini belgilash.
2.16. “Jinoiy faoliyatdan olingan daromadlarni legallashtirishga, terrorizmni moliyalashtirishga va ommaviy qirg‘in qurolini tarqatishni moliyalashtirishga qarshi kurashish to‘g‘risida”gi Qonun hujjatlariga muvofiq quyidagi majburiyatlarni o‘z zimmasiga oladi:
	jinoiy faoliyatdan olingan daromadlarni legallashtirishga va terrorizmni moliyalashtirishga qarshi kurashish bilan bog‘liq ma’lumotlarning maxfiyligini ta’minlash;
	respublikadagi va chet eldagi boshqa banklar bilan korrespondentlik aloqalarini o‘rnatishda ularning ichki nazorat tizimini o‘rganish;
	ichki nazoratni amalga oshirish maqsadida so‘ralgan zarur hujjatlar va ma’lumotlarni o‘rnatilgan tartibda taqdim etish.
2.17. Ish beruvchi tomonidan unga foydalanishga berilgan ish xonasi va texnik jihozlar (kompyuter, printer, telefon apparati, nusxa ko‘paytirish texnikasi va boshqalar) hamda boshqa mulklardan ularni ekspluatatsiya qilish yoki saqlash yo‘riqnomalariga muvofiq holda foydalanish.
2.18. Bank amaliyotlarini bajarish, bank mulklaridan noto‘g‘ri foydalanish yuzasidan har qanday qonunbuzilish holatlari o‘ziga ma’lum bo‘lganda bu to‘g‘risida Ish beruvchiga axborot berish.
2.19. Jamoat joylarida o‘zini “Biznesni rivojlantirish banki” ATB nomiga munosib tutish, xizmat vazifalarini su’istemol qilmaslik, bankning ishchanlik obro‘siga salbiy ta’sir ko‘rsatuvchi ma’lumotlarni tarqatmaslik va ularga qarshi kurashish.
2.20. Xodim o‘z xizmat vazifalarini bajarayotganda korrupsiyaviy xatti-harakatlarda qatnashmaslik, shu jumladan g‘ayriqonuniy imtiyozlarni olish yoki boshqacha tarzda g‘ayriqonuniy maqsadlarda o‘zining yoki boshqa shaxslarning harakatlari yoki qarorlariga  ta’sir qilish uchun pul mablag‘lari yoki boshqa qimmatliklar ko‘rinishida:
pora taklif qilmaslik;
va’da bermaslik;
pul to‘lamaslik, tovlamachilik qilmaslik;
bevosita yoki bilvosita pora olishga rozilik bermaslik;
pora olmaslik;
biron-bir shaxs foydasiga yoki biron-bir shaxs xizmatlaridan foydalanmaslik;
mol-mulk yoki mulkiy huquqlarni olmaslik;
o‘z vakolatlarini suiiste’mol qilmaslik majburiyatini oladi.
2.21. Xodim atrofdagi shaxslar tomonidan korrupsiyaga oid huquqbuzarlikni sodir etish yoki unda qatnashishga tayyorgarlik ko‘rish sifatida baholanishi mumkin bo‘lgan xulq-atvordan o‘zini tiyishi shart.
Xodim O‘zbekiston Respublikasi qonun hujjatlari va “Biznesni rivojlantirish banki” ATBning ichki hujjatlariga muvofiq manfaatlar to‘qnashuvi kelib chiqishini oldini olish choralarini ko‘rishi va manfaatlar to‘qnashuvi yoki uning kelib chiqish ehtimoli haqida o‘ziga ma’lum bo‘lishi bilan darhol ish beruvchini yoki uning o‘rnini bosadigan shaxslarni xabardor qilishi shart.
Xodimlar orasida shaxsiy yoki boshqa shaxslarnig manfaatlarini ko‘zlab, xizmat majburiyatlaridan chetga chiqqan holda boshqa xodimlarnig professional ish faoliyatiga aralashish, ma’lumot so‘rash hamda qaror qabul qilishiga ta’sir ko‘rsatish holatlari yuzaga kelganda “Biznesni rivojlantirish banki” ATB ichki me’yoriy hujjatlariga muvofiq darhol quyidagi aloqa kanallari:
“(78) 150-59-95” ishonch telefoni;
Telegram bot “@BRB_Antikor_bot”;
Veb sayt orqali Anonim murojaat yo‘llash (https://brb.uz/appeal/);
Elektron pochta manzili antikor@brb.uz orqali xabar qilishi lozim.
Agar xodim “Biznesni rivojlantirish banki” ATBning boshqa xodimlari tomonidan sodir etilgan va sodir etilishi rejalashtirilayotgan korrupsiyaga oid huquqbuzarliklar haqidagi faktlarni aniqlasa, u ushbu ma’lumotni aloqa kanallari orqali taqdim etishi shart.
2.22. Xodim O‘zbekiston Respublikasi qonun hujjatlari “Biznesni rivojlantirish                     banki” ATB ichki me’yoriy hujjatlariga muvofiq manfaatlar to‘qnashuvi kelib chiqishini oldini olish choralarini ko‘rishi va manfaatlar to‘qnashuvi yoki uning kelib chiqish ehtimoli haqida o‘ziga ma’lum bo‘lishi bilan darhol Ish beruvchini yoki uning o‘rnini bosadigan shaxslarni xabardor qilishi shart.
2.23. “Biznesni rivojlantirish banki” ATB tizimidagi odob-ahloq qoidalariga og‘ishmay rioya etish majburiyatini o‘z zimmasiga oladi.  

Ish beruvchining huquqlari:

2.24. Xodimdan ushbu mehnat shartnomasi, lavozim yo‘riqnomasi va bankning boshqa ichki me’yoriy hujjatlarida belgilangan vazifalarning to‘g‘ri va o‘z vaqtida bajarilishini talab qilish.
2.25. Xodim tomonidan mehnat shartnomasi shartlari, ichki mehnat tartibi koidalari hamda ushbu shartnomada belgilangan xodimning majburiyatlari buzilganda uning yuzaga kelish sabablarini aniqlash yoki intizomiy jazoga tortish uchun og‘zaki yoki yozma shaklda tushuntirish talab qilish.
2.26. Xodimning bajargan ishini sifati va samadorligi, bank oldidagi xizmatlaridan kelib chiqib qo‘shimcha rag‘batlantirish.
	2.27. Ishlab chiqarish zaruriyatidan kelib chiqib, qonunchilikda belgilangan tartibda xodimlarning ish o‘rinlarini o‘zgartirish (jumladan, o‘rindoshlik asosida), xizmat safarlariga yuborish.
	
Ish beruvchining majburiyatlari:

2.28. Xodimga shartnomada kelishilgan tartibda ish haqi to‘lab borish.   
2.29. Xodim o‘z vazifalarini bajarishi uchun zarur bo‘lgan jihozlar bilan ta’minlash.
2.30. Xodimga sog‘lom va xavfsiz mehnat sharoitlarini yaratish, o‘z iqtisodiy imkoniyatlaridan kelib chiqib, ijtimoiy himoya qilish. 
2.31. Xodimni mehnat malakalarini oshirish va mehnatni muhofaza qilish bo‘yicha o‘quv ishlarini tashkil qilish.

3. Mehnatga haq to‘lash

3.1. Xodimga Bank xodimlari mehnatiga haq to‘lash shtatlar jadvalida belgilangan lavozim maoshi bo‘yicha  belgilangan miqdorda oylik maoshi (ish haqi) har oyda to‘lab boriladi. 
3.2. Ish haqi oyda 2 marotaba oyning 15 sanasida (dam olish va bayram kuniga to‘g‘ri kelganida ushbu kunlar arafasida) lavozim maoshi va standart koeffitsentining 50 (ellik) foizgacha bo‘nak (avans) tariqasida, qolgan qismi oyning oxirigi ish kunida to‘lanadi.
3.3. Xodimga Ish beruvchi tomonidan to‘lanishi mumkin bo‘lgan boshqa qo‘shimcha to‘lovlar, jumladan mukofotlash, rag‘batlantirish Ish beruvchining ichki me’yoriy hujjatlariga muvofiq amalga oshiriladi.
4. Ish vaqti va dam olish vaqti

4.1. Xodimga 5 (besh) kunlik ish haftasi belgilanadi.
4.2. Bir kunlik ish vaqtining davomiyligi 8 (sakkiz) soat qilib belgilanadi, tushlik uchun tanaffus 1 (bir) soatni tashkil etadi. Ish vaqtining boshlanish va tugash soatlari bank Ichki mehnat tartiblarida (yoki ish beruvchi va kasaba uyushmasi qo‘mitasi bilan kelishilgan ish grafiklarida) belgilab qo‘yiladi.
4.3. Xodimga xar yili jamoa shartnomasida belgilangan eng kam asosiy kalendar kunidan iborat bo‘lgan mehnat ta’tili hamda mehnat ta’tiliga qo‘shimcha kalendar kunlardan iborat mehnat ta’tili belgilangan tartibda beriladi.
4.4. Tomonlarning kelishuviga muvofiq Xodim mehnat ta’tilidan qismlarga bo‘lib foydalanishi mumkin.
4.5. Tomonlar kelishuviga muvofiq Xodimga ish haqi saqlanmagan holda ta’til berilishi mumkin.

5. Kafolat va kompensatsiyalar

5.1. Xodim tomonidan davlat, jamoat vazifalarini yoki xarbiy majburiyatlarni bajarayotganda, ishga loyiqligi to‘g‘risida tibbiy ko‘rikdan o‘tayotganda va qonunchilikda ko‘rsatilgan boshqa hollarda Xodimning ish joyi va o‘rtacha ish haqi saqlanib qoladi.
5.2. Mehnat shartnomasi bekor qilingan taqdirda Xodimga yil davomida foydalanilmagan asosiy va qo‘shimcha mehnat ta’tili pullik kompensatsiya qilinadi.
6. Tomonlarning javobgarligi

6.1. Xodim tomonidan mehnat intizomini buzish, ya’ni Xodim tomonidan mehnat shartnomasi (shartnomaning 2.6 - 2.23-bandlari), xizmat yoki lavozim yo‘riqnomasida nazarda tutilgan mehnat vazifalari (majburiyatlarini)ni uzrli sababsiz, aybli ravishda harakat yoki harakatsizligi bilan bajarmaslik yoki lozim darajada bajarmaslik, shunindek ichki mehnat qoidalarini buzish hamda Ish beruvchining qonuniy talablarini bajarishdan uzrli sabablarsiz bosh tortganda Ish beruvchi Xodimga nisbatan quyidagi intizomiy jazo choralaridan birini qo‘llash huquqiga ega:
- xayfsan;
- o‘rtacha oylik ish haqining o‘ttiz foizidan ko‘p bo‘lmagan miqdorda jarima. Xodimga o‘rtacha oylik ish haqining ellik foizidan ko‘p bo‘lmagan miqdorda jarima ham qo‘llanilishi mumkin.
- mehnat shartnomasini bekor qilish.
6.2. Ish beruvchining mulkiga yetkazilgan zarar uchun Xodim qonunchilikda belgilangan tartibda va miqdorda moddiy javobgar bo‘ladi.
6.3. Xodimning mehnatda mayib bo‘lishi, kasb kasalligiga chalinishi yoki u o‘z mehnat vazifalarini bajarish bilan bog‘liq holda sog‘lig‘ining boshqacha tarzda shikastlanishi sababli yetkazilgan har qanday zarar to‘la hajmda qoplanadi.
6.4. Xodim O‘zbekiston Respublikasi qonun hujjatlarida va “Biznesni rivojlantirish banki” ATB ichki me’yoriy hujjatlarida nazarda tutilgan korrupsiyaga qarshi talablarni buzgan taqdirda, qonun hujjatlariga muvofiq javobgarlikka tortiladi.

7. Mehnat shartnomasiga o‘zgartirish va qo‘shimchalar kiritish hamda uni bekor qilish shartlari
7.1. Agar Xodimning egallab turgan lavozimi yoki mazkur shartnomaning shartlari o‘zgargargan taqdirda mehnat shartnomasiga ushbu o‘zgartirish va qo‘shimchalar ilova tarzida kiritiladi va ushbu ilova ham Ish beruvchi va Xodim tomonidan imzolangandan so‘ng kuchga kiradi.
7.2. Mehnat shartnomasi tomonlarning kelishuviga binoan istalgan vaqtda bekor qilinishi mumkin.
7.3. Ushbu shartnoma Xodimning tashabbusi bilan Ish beruvchini ikki xafta oldin yozma ravishda ogohlantirgan holda bekor qilinishi mumkin.
7.4. Shartnoma Ish beruvchi tashabbusi bilan O‘zbekiston Respublikasi Mehnat Kodeksining 161-moddasida nazarda tutilgan holatlarda bekor qilinishi mumkin. 
7.5. Shartnoma tomonlarning ixtiyoriga bog‘liq bo‘lmagan hollarda ham O‘zbekiston Respublikasi Mehnat Kodeksiga asosan bekor qilinishi mumkin. 
7.6. Mehnat shartnomasi bekor qilinganda Tomonlar bir-biriga foydalanish uchun topshirilgan mulkni qaytaradilar.
7.7. Ushbu shartnoma Tomonlar imzolagan kundan boshlab kuchga kiradi va nomuayyan muddatgacha amalda bo‘ladi. 
7.8. Ish beruvchi va Xodim o‘rtasida imzolangan mehnat shartnomasida keltirilgan rekvizitlar o‘zgargan taqdirda, rekviziti o‘zgargan Tomon o‘zgargan sanadan e’tiboran 3 (uch) ish kuni ichida bu haqda boshqa Tomonga yozma shaklda xabar qilishi kerak.
7.9. Shartnoma ikki nusxada tuzildi va Tomonlarning har biriga bitta nusxada berildi.
8. Tomonlarning rekvizitlari:
	
Ish beruvchi:

“Biznesni rivojlantirish banki” 
aksiyadorlik tijorat banki 
Boshqaruvi raisi 
_________________________
_____________________
(imzo)
“_____”  ___________ 2025-y.


Manzili:
_________________________________________________________________________________________________________

STIR № ___________________


	
Xodim:

F.I.O

________________________
(imzo)
“_____”  ___________ 2025-y.

ID karta ma’lumotlari:
___________________________________________________________________________________________________

   Manzili:
___________________________________________________________________________________________________

Tel.: (94) 711-50-07

STIR: 485 207 216

       
         Shaxsiy identifikatsiya raqami                          (mavjud bo‘lganda)
      ______________________

         Shaxsiy jamg‘arib boriladigan
       pensiya hisobvarag‘i raqami
_________________________



